
BAI’AH
SEBAGAI SISTEM MEMILIH PEMIMPIN
DAN FAKTUR PENGUKUHAN ORGANISASI

Bai’ah Dari Segi Bahasa Dan Istilah

Perkataan Bai’ah berasal daripada perkataan
« (B2'a) &L (Yabiu) pa—s (Bai’an) s
4o (Bai’ah). Dalam bahasa kita ia bererti' “‘jual” iaitu
lawan bagi perkataan “beli”” (SHIRA’). Perkataan ini adalah
sebahagian perkataan-perkataan dalam bahasa Arab yang
boleh diertikan dengan erti perkataan lawannya. Dengan itu
perkataan (_—_‘:dl dapat diertikan dengan pengertian 51 &1

Contoh penggunaan perkataan ini dengan maksud
pengertian lawannya ialah sabda Rasulullah S.A.W.

a_—Sadas A N cdasy
a Bl e piads

Maksudnya : Tiada boleh seseorang meminang
tunangan saudaranya, dan tiada boleh seseorang

membeli pembelian saudaranya. (Maksud t__,-.-h di
sini ialah membeli dan bukan menjual).

Kata Abu Ubaid, Abu Yazid dan lain-lain ahli bahasa,
larangan yang terdapat dalam ayat. A=\ &.ﬁ e ]

di atas, maksudnya ialah larangan membeli d1 atas pembelian
saudaranya. Yakni larangan tersebut dikenakan ke atas

Lbn Maudhur, Jamaluddin Muhammad bin Mukarram al-Ansary, Lisanul-Arab,
Cit Bulaq Juzei 1X, Fasal Va’Hufuf ain, ms. 370.



2 Bai'ah

pembeli dan bukan penjual, kerana orang Arab menggunakan
juga perkataan t__,)\ dengan pengertian beli bukan jual.?

Kalau kita perhatikan mengapa perkataan ini boleh
diertikan dengan pengertian lawannya, kita dapati hakikat
penjualan itu tidak lain daripada penukaran barangan dan
perkhidmatan antara dua pehak. Kedua-duanya saling mem-
beri sesuatu yang bermunafaat kepada yang lainnya. Dalam
pertukaran itu sekiranya proses jual-beli itu dibuat dalam
bentuk tukaran barang dengan barang, tidak ada perbezaan
antara penjual dan pembeli. Hanya apabila pertukaran itu
dibuat menerusi perantaraan wang yang menjadi ukuran
harga, barulah sistem pertukaran itu memperlihatkan per-
bezaan antara pembeli dan penjual. Yakni, pihak yang
menyerah wang Kepada pihak yang lain dikatakan pembeli
dan pihak yang menerima wang dan menyerahkan barangan
atau perkhidmatan dikatakan penjual. Tetapi hakikat per-
tukaran itu sebenarnya tidak berubah.

Perkataan Bai'ah yang menjadi tajuk pembicaraan
kita berasal daripada perkataan &= inilah. Meskipun
maksud pengertian asalnya berlainan, tetapi ada Kkaitan
dengan pengertian asalnya kerana Bai’ah dipakai ke atas
pengendalian untuk penerimaan jualbeli dan untuk pengu-
kuhan janji dan ketaatan.

Pengertian istilah yang kita maksudkan daripada per-
kataan Bai’ah ialah pengakuan yang dibuat oleh seseorang ke
atas dirinya untuk mematuhi Imam (ketua) dan mewajibkan
janji itu ditunai setelah ia beriltizam dengannya.® Pengakuan
atau ikat janji ini dinamakan Bai’ah, kerana ia dapat disama-
kan dengan pertukaran barangan, kerana persamaan kedua-

2 Ibid.

3A1-Khazin, Al-Imam, Ali bin Muhammad bin Ibrahim, Lubab ‘u-t Ta’wil Fi
Ma’arit-Tanzil, Juz 4 Beirut, ms. 148.

nya dari segi tukaran.® Ini adalah kerana, apabila sahabat-
sahabat berbai’ah dengan Nabi Muhammad S.A.W., mereka
berjanji dan mengaku mematuhi Rasulullah S.A.W. dan
iltizam dengannya. Mereka dijanjikan syurga di akhirat dan
bahagia di dunia.

Bai’ah Sebagai Amalan Islamiyy

Apabila kita menuruti perkembangan Islam dan per-
gerakan dakwah yang diperjuangkan oleh Rasulullah S.AW.,
sejak zaman awal Islam, kita dapati Bai’ah seringkali diamal-
kan dalam harakah tersebut dan dilaksanakan dalam berbagai
keadaan.

Di antara Bai’ah dalam peringkat ini yang dicatitkan
di dalam kitab-kitab hadith dan sejarah ialah Bai’atul-’Aqabah
jaitu pengukuhan janji di antara Rasulullah S.A.W dengan
orang-orang Islam dari Yathrib (Madinah) yang diadakan di
suatu tempat (kampung) bernama Al-‘Aqabah yang dibuat
sebanyak dua kali.

Ibn Ishak, sewaktu menceritakan peristiwa Bai’ah
tersebut bagi kali yang pertama berkata, “Apabila Allah
(SWT) hendak menzahirkan agamanya dan memperkuatkan
NabiNya serta melaksanakan janjiNya kepada pesuruhNya,
didorongnya Rasulullah S.A.W. keluar di musim Haji dan
menemui beberapa orang pembantu. Maka baginda menyam-
paikan dakwahnya kepada kabilah-kabilah Arab seperti yang
dilakukan setiap musim. Sewaktu berada di Al-’Aqabah,
baginda menemui sekumpulan orang-orang Khazraj yang
Allah menghendaki kebaikan dengan mereka.

‘Asim bin Umar bin Qatadah daripada orang-orang
tua dari kaumnya menceritakan kepadaku bahawa orang-
orang tua itu berkata ‘‘Apabila mereka ditemui oleh Rasulul-

4 Al-Barwasi, Ismail Haqqy, Tafsir Ruhu-l-Bayan, Juz 9, Istanbul, 1926, ms. 19.

lah S AW., baginda bersabda, Siapa  kalian semua? *Mereka
menjawab, ‘%kami daripada orang-orang Khazraj.’ Baginda
bertanya Dari rakan-rakan orang Yahudi?’ Mereka men-
jawab, “Ya.” Rasulullah S.AW bersabda ‘Mahukah kamu
duduk untuk aku berbicara dengan kamu?’ Mereka menjawab
Sudah tentu’ Lalu mereka pun duduk bersama baginda.
Baginda menyeru mereka kepada Allah SW.T., mengemuka-
kan Islam kepada mereka dan membaca kepada mereka Al-
Quran.®

Ibn Ishaq berkata lagi, “Mereka menyahut seruan
Rasulullah S A.W. dan membenarkan serta menerima ajaran
Islam yang dikemukakan kepada mereka.”’ Mereka bertanya
kepadanya “Kami meninggalkan kaum kami, kami tidak
mempunyai kaum lagi. Di kalangan kami itu terdapat per-
musuhan dan keburukan seperti yang sedia ada. Semuga
Allah S.A.W., menyatukan mereka dengan bimbingan kamu.
Kami akan berhadapan dengan merekaq dan menyeru mereka
kepada ajaran kamu dan membentangkan kepada mereka
ajaran yang kami terima dari agama ini, Jika mereka
menentang kamu, bagi kami tidak seorang pun yang lebih
mulia daripada kamu” Mereka bersurai dan kembali ke
negeri mereka setelah beriman kepadanya dan membenarkan
ajaran yang dibawanya.

Mereka adalah kelumpuk pertama orang-orang Yath-
rib yang beriman dengan Rasulullah S.A.W. dan mempelo-
pori dakwah di sana. Pada musim Haji bagi tahun yang
berikutnya, seramai duabelas orang yang telah menganut
agama Islam, keluar menuju ke Makkah. Di antara mereka
terdiri dari enam orang yang telah berbicara dengan Rasulul-
lah S.A.W. di musim Haji tahun lalu. Mereka berazam untuk

% Al-Ghazaly, Muhammad, Fighus Sirah, JFFSO, 1980, ms. 218,
® Ibid, 218 — 2719,

berjumpa dengan Rasulullah S.A.W. bagi memperkuatkan
lagi kelslaman mereka. Mereka menemui Rasulullah (S.A.W.)
di Al<Agabah dan mengadakan Bai’ah dengannya supaya
beriman dengan Allah (S.W.T.) semata-mata dan berpegang
dengan amalan-amalan yang mulia serta menjauhkan amalan-
amalan yang mungkar.

Bukhari dan Muslim meriwayatkan Ubadah bin As
Samit sebagai berkata, “Kami berBai'ah dengan Rasulullah
(SAW) di malam Al-Aqabah yang pertama supaya kami tidak
menyekutukan Allah (SWT) sedikit jua pun, tidak mencuri,
tidak berzina, tidak membunuh anak kami, tidak membawa
berita bohong yang disebarkan di kalangan kami, tidak
durhaka di dalam perkara ma’aruf.”’ Rasulullah S.A.W. ber-
sabda. Sekiranya kamu tunaikan apa yang dijanjikan syurga
disediakan untuk kamu. Sekiranya kamu lakukan perkara-
perkara yang ditegah itu, dan kamu memilih untuk dikena-
kan hukuman hudud di atas dunia, maka hukuman itu
sebagai hukuman tebusan dosa kamu di Akhirat. Jika kamu
menyembunyikan perbuatan kamu itu sehingga hari kiamat,
perkara itu kamu serah kepada Ailah (SWT), jika Allah meng-
hendaki ia mengazabkan kamu, jika Ia menghendaki Ia

mengampunkan kamu”’.”

Bai’at-l-‘Agabah yang kedua dilakukan berikutan
kejayaan dakwah di Yathrib selepas Bai’at-1‘Aqabah yang
pertama. Peristiwa Bai’ah yang kedua ini diceritakan oleh
Jabir bin Abdullah, salah seorang yang hadir bersama dalam
Bai’ah tersebut. Jabir berkata:

“Maka tujuh puluh orang daripada kami pun
mengembara menuju kepadanya, sehingga tiba
musim Haji. Kami berjanji menemuinya di Al-
'’Aqabah. Di sana kami bertemu dengannya seorang
berdua secara bergilir sehingga genap bilangan

7 Ibid, ms. 220.

kami. Kami berkata, ‘Ya Rasulullah (SAW) dengan
apakah kami hendak berbai’ah dengan kamu?
Rasulullah bersabda,

Ja\__f.éd‘é 'Z.r.\.la)l,&wl e dﬂLﬁ
St o_radlly el B di 1y 4 S0
Sl S G aills Lyl LAY
A A ey U2 4l S lor s
s 1L RIE FEOR LI I PPP R FS Ses
)i—-.d..:‘ Aa ._3‘95__42"-0\.& - ,&_‘\;‘
AL ey Sy aly ala 0,

Ertinya :

Kamu berbai’ahlah kepadaku dengan janji untuk
mendengar dan taat di waktu rajin dan malas dan
berbelanja di waktu payah dan senang dan
menyuruh kepada ma’aruf dan mencegah mungkar
dan menegakkan kebenaran Allah (SWT) tanpa
takut cemuhan pencemuh dan supaya kamu mem-
bantu saya dan mempertahankan saya — sekiran ya
saya pergi ke tempat kamu — seperti kamu mem-
pertahankan diri kamu, isteri-isteri dan anak-
anak kamu. Ganjaran untuk kamu ialah syurga.

Kemudian kami tampil di hadapannya. Lalu As’ad
bin Zurarah memegang tangan baginda. As’ad,
orang yang paling muda selepas aku dari kalangan
tujuhpuluh orang itu. Kata As’ad, ‘Nanti dulu
penduduk Yathrib, kita tidak memacu unta, me-
lainkan setelah kita mengetahui ia adalah Rasulul-
lah. Mengeluarkan ia hari ini bermakna menentang
bangsa Arab seluruhnya dan membunuh pemimpin-
pemimpin kamu serta padang terhunus ke atas
kamu. Samada kamu menyedari perkara ini maka
kamu bai’ahnya, untuk kamu ganjaran daripada
Allah (SWT) ataupun kamu golongan yang takut
membahayakan diri kamu, sebagai takut yang keji,
maka nyatakanlah perkara itu dia akan meminta
uzur untuk kamu dari Allah (SWT). Mereka ber-
kata ‘Wahai As’ad, lepaskan tanganmu itu, demi
Allah kami tidak merungkai Bai'ah ini dan tidak
melucutkannya.’ Maka kami pun maju kepadanya
seorang demi seorang dan membai’ahnya. 44

Beberapa aspek lain daripada peristiwa ini didapati
dari keterangan Ka’ab bin Malik yang juga hadir bersama-
sama dalam Bai’ah itu. Keterangan beliau dapat dirujukkan
kepada riwayat Ibn Ishak dalam Al-Maghazy dan tidak perlu
rasanya dibentangkan di sini riwayat yang panjang lebar itu.

Sebagaimana Bai’ah dilakukan sewaktu dakwah ber-
jalan secara rahsia di peringkat awal pergerakannya, begitu
jugalah Bai’ah dilaksanakan di saat dakwah Islam mencapai
kekuatan yang membolehkannya melancarkan gerakan yang
lebih ofensif dan di saat ia mencapai kemenangan muktamad

8 Hadith ini diriwayatkan oleh Ahmad, Al-Hakim dan Al-Baihaqy. Kata Al-Hakim
sanadnya sahih dan dipersetujui oleh Al-Zahaby. Kata Ibn Kathir, sanadnya
jaiyid® (baik) mengikut syarat Muslim. Katanya lagi hadith ini diri wayatkan oleh
Ahmad dengan sanad ‘Hasan’ dan Al-Halim dan Ibn Hibban menyatakan hadith
ini sahih. Lihat Ibid, ms. 223 — 224.

ke atas musuh-musuh yang menghalang perkembangannya.
Dalam hubungan ini saya ingin mengemukakan dua contoh
Bai’ah di peringkat yang disebutkan di atas. Pertama ialah
Bai’atu-r-Ridzwan dan keduanya ialah Bai’ah selepas berjaya
membebaskan kota suci Makkah.

Secara ringkasnya, latarbelakang berlakunya Bai’atu-
r-Ridzwan itu ialah apabila orang-orang Islam yang diketuai
oleh Rasulullah (SAW) seramai seribu empat ratus orang
keluar menuju kota Makkah yang masih dikuasai oleh orang-
orang Musyrikin untuk menunaikan ibadat Haji. Apabila
sampai di Asfan, datang berita menyatakan orang kafir
Quraisy akan menghalang kemasukan orang Islam ke Makkah
dan tentera-tentera Quraisy yang diketuai oleh Khalid ibn
Walid bersiap sedia untuk berperang.

Sikap yang diambil oleh pemerintah Makkah itu
mencetuskan ketegangan, dan bara peperangan hampir
menyala. Pada ketika itu orang Islam mengambil tempat di
Al-Hudaibiyyah sebelum masalah dapat diselesaikan untuk
membolehkan mereka menunaikan ibadat Haji. Mereka meng-
hadapi keadaan itu dengan tenang dan berwaspada, sehingga-
lah muncul sinar penyelesaian dengan kedatangan seorang
utusan Quraisy menemui Rasulullah (SAW) setelah mereka
merasai halangan mereka akan membahayakan diri mereka
sendiri. Utusan itu Badil bin Waraqa’ telah meninjau maksud
kedatangan orang-orang Islam dan apabila diketahui tujuan-
nya untuk menziarahi Kaabah, maka keadaan tegang itu mula
menjadi reda. Setelah beberapa tinjauan dibuat, sikap orang-
orang Quraisy mula berubah, walaupun kecurigaan terhadap
kedatangan orang-orang Islam masih menyelubungi mereka.

Pada peringkat ini Rasulullah (SAW) telah mengambil
langkah positif untuk menyelesaikan masalah dengan
mengambil keputusan menghantar utusan menemui peme-
rintah Makkah untuk menerangkan tujuan kedatangan

mereka yang sebenar. Utusan yang dihantarnya #u ialah
Othman bin Affan. Sewaktu berada di Makkah, Othman
mengambil kesempatan menemui orang-orang Islam yang
bergerak secara sulit mengembangkan Islam di kalangan pen-
duduk Makkah. Kegiatan'Othman dicurigai dan Othman
ditahan, tetapi berita yang sampai kepada orang-orang Islam,
Othman telah dibunuh.

Di waktu inilah Rasulullah (SAW) mengajak para
sahabatnya berbai’ah untuk menghadapi sebarang kemung-
kinan dan mereka pun menyahut seruan Rasulullah dan
berikrar tidak akan lari walaupun terpaksa menempuh maut.
Al-Baihaqy meriwayatkan daripada Yazid bin Ubaid katanya,
“Aku bertanya Salamah bin ‘Akwa’ apa yang kamu bai’ahkan
dengan Rasulullah (SAW). Kata Salamah ‘Bersedia Mati’.
Muslim pula meriwayatkan daripada Ma’qal bin Yasar kata-
nya, ‘Aku menyaksikan di hari pohon berdaun di belakang
Rasulullah (SAW). Kami ketika itu seribu empat ratus orang
semuanya. Katanya, ‘Kami tidak berbai’ah untuk mati tetapi
kami berbai’ah untuk tidak lari.”®

Berita mengenai Bai’ah dan keazaman orang Islam
untuk membela Othman sampai ke pengetahuan orang
Quraisy dan mereka menghantar seorang utusan untuk me-
minta diadakan perjanjian damai yang akhirnya dipersetujui
dan dinamakan perjanjian Hudaibiyyah.

Selepas beberapa tahun berlalu, orang Quraisy
melanggar perjanjian damai tersebut. Ini memberi peluang
kepada Rasulullah (SAW) untuk bertindak mencapai keme-
nangan muktamad ke atas mereka dengan melancarkan
serangan ke atas Makkah yang berakhir dengan kemenangan
yang gemilang. Setelah berjaya menakluki Makkah keadaan
aman telah pulih, Rasulullah (SAW) mengadakan Bai’ah
dengan penduduk-penduduk Makkah yang telah menganut

9 Al-Khazin, Op. cit., ms. 148.

agama Islam secara beramai-ramai. Bai’ah ini termasuklah
Bai’ah Rasulullah (SAW) dengan wanita-wanita.

Selain daripada keterangan di atas mengenai Bai’ah,
terdapat pula keterangan mengenainya di dalam Al-Quran.
Di antara ayat-ayat Al-Quran itu mengesahkan Bai’ah yang
dilakukan oleh Rasulullah (SAW). Mengenai Bai’atu-r-
Ridzwan Allah (SWT) berfirman: !°

’A sy . g <o d “ / o ,<'/
4 . ,
.')\‘,M‘A‘/\#,d:m =) .A.ﬂ..‘
Lo // v & e S e
2,0 L PR TR (L [T RPN 200w 5
M A LI S0 LSty
4 S w7/ A4
. L—ﬁ) ﬁ l/“-! (H’ , ‘/. bi;

S /2

Ertinya :

Allah telah meredhai orang-orang beriman ketika
mereka membai'ah kamu di bawah sepohon
pokok. Allah mengetahui apa yang tersemat dalam
hati mereka. Maka Allah turunkan kepada mereka
ketenangan dan mengurniakan kemenangan yang
hampir tiba.

Mengenai bai’ah Rasulullah (SAW) dengan wanita-
wanita Quraisy selepas menawan kota Makkah dan setelah
menerima Islam, Allah (SWT) berfirman: !!

AN BT gt s

-
N - 7

19 Al Quran, Surah Al-Fath. 15
! Al Quran, Surah Al-Mumtahanah: 12

(55,58 bty S 90
ﬁ//. s)-j_}\uk..u s oy J-—*YJ

7n/’/~’.. 7 9

Tacis, m.;,ﬁ’“f ';p’,; ¢

s

Ertinya :

Wahai nabi, jika wanita-wanita yang beriman itu
datang kepada kamu untuk berbai’ah supaya tidak
menyekutui Allah (SWT) sedikit jua pun, tidak
mencuri, tidak berzina, tidak membunuh anak-
anak mereka, tidak menyebar berita-berita palsu
dan tidak menyalahi perintah kamu dalam perkara
ma’aruf, maka berbai’ahlah dengan mereka dan
mintalah keampunan Allah (SWT) untuk mereka.
Sesungguhnya Allah (SWT) maha pengampun dan

penyayang.

Bai’ah Melantik Khalifah-Khalifah

Bukti Bai’ah ini sebagai amalan Islam yang penting
dan tidak merupakan amalan yang tertentu kepada Nabi
sahaja, dapat dilihat daripada perlaksanaan para sahabat
dalam melantik Khalifah-khalifah. Umpamanya Bai’ah di-
laksanakan dalam perlantikan Khalifah Islam yang pertama.

Setelah wafat Rasulullah (SAW), orang-orang Ansar dan
Muhajirin bermusyawarah di Sagifah Bani Saa’idah untuk
melantik seorang Khalifah bagi mengganti Rasulullah (SAW)
sebagai ketua orang Islam.

Pada permulaannya, terdapat beberapa orang calon,
di samping Ali bin Abi Talib yang tidak hadir dalam mesyua-
rat itu kerana sibuk menguruskan jenazah Rasulullah (SAW).
Perbincangan itu hampir mencetuskan perbalahan sehingga-
lah akhirnya mereka sampai kepada kata sepakat untuk me-
lantik Sayidina Abu Bakar As-Siddique dengan membai’ah-
nya sebagai Khalifah. Demikianlah bai’ah dilaksanakan dalam
perlantikan Khalifah-khalifah lain yang akan juga disentuh
dalam tulisan ini nanti.

Dalam masa berlaku perselisihan politik kita dapati
Bai’ah dilaksanakan dalam masyarakat Islam awal oleh kum-
pulan politik yang bertentangan di mana setiap kumpulan
menerima Bai’ah daripada penyokong-penyokongnya. Seperti
yang diketahui, pertarungan telah berlaku di dalam menen-
tukan jawatan Khalifah (AlImam Al-Aazam). Misalnya kum-
pulan Muawiyah telah dibai’ahkan oleh pengikut-pengikutnya
sepertimana Ali bin Abi Talib dibai’ahkan oleh sebahagian
sahabat-sahabat Rasulullah (SAW) untuk memegang jawatan
Khalifah.

Pertarungan merebut jawatan Khalifah juga berlaku
di antara Abdullah bin Zubir dan Abdul Malik bin Marwan.
Setelah Yazid bin Muawiyah meninggal dunia orang-orang
Islam di Hijaz membai’ah Ibn Zubir sebagai Khalifah mana-
kala orang-orang Islam di Wilayah-wilayah yang lain mem-
bai’ah Muawiyah bin Yazid. Tetapi tidak berapa lama Yazid
meninggal dunia, kebanyakan orang membai’ah Ibn Zubair
kecuali Bani Umaiyyah dan penyokong-penyokong mereka.
Mereka membai’ah Marwan bin Al-Hakam sebagai Khalifah.
Setelah Marwan mencapai beberapa kemenangan dalam

peperangan menentang Ibn Zubair, ia pula meninggal dunia
dan digantikan oleh anaknya Abdul Malik bin Marwan yang
meneruskan usaha ayahnya sehingga berjaya menawan Syria,
Mesir dan Maghribi. Ibn Zubair terus menguasai Hijaz, Iraq
dan Wilayah-Wilayah Timur. Peperangan terus berlaku
sehingga akhirnya Abdul Malik mendapat kemenangan
muktamad dengan menguasai Hijaz dan membunuh Ibn
Zubair.'?

Bai’ah juga diamalkan di dalam kumpulan-kumpulan
tarikat Sufiyyah. Menurut Al-Syaikh Ismail Sudkin dalam
Syarhu-l-Tajalliyati-e-Akbariyyah, “Orang yang dibai’ahkan
itu tiga; Rasul-rasul, Syaikh-syaikh warisan dan pemerintah-
an.” Bai’ah untuk ketiga-tiga orang itu pada hakikatnya satu
sahaja iaitu berbai’ah dengan Allah (SWT). Ketiga-tiga mereka
itu mestilah memenuhi syarat-syarat yang terkumpul dalam
menegakkan suruhan Allah (SWT). Begitu juga pengikut yang
berbai’ah dengan mereka, mestilah mengikut atau memenuhi
syarat yang terkumpul dalam pengertian mengikut apa yang
mereka disuruh. Ada pun Rasul-rasul dan Syaikh-syaikh
mereka tidak menyuruh melakukan maksiat sama sekali
kerana Rasul-rasul orang yang maksum dari maksiat dan
Syaikh-syaikh dipelihara dari maksiat. Pemerintahan pula,
sekiranya mereka berdamping dengan Syaikh-syaikh, mereka
dipelihara. Jika tidak mereka tidak diberi pertolongan oleh
Allah (SWT). Bagaimanapun tidak ada ketaatan dalam me-
lakukan maksiat. Bai’ah itu penglibatan yang berkekalan
hingga menemui Allah (SWT). Sesiapa yang merungkaikan
janji mereka maka balasannya ialah neraka jahanam dan kekal
di dalamnya. Allah (SWT) tidak bercakap dengannya dan
tidak melihatnya, balasan baginya ialah azab yang pedih.
Demikian menurut Suliman Al-Darrany.!?

T2 Linat Ibn Hajar, Al-Hafiz Shihabuddin Abi--Fadhl Al-As-qallany, Fathu--Bary,
Juzu’ 16, Kaherah 1959, m.s. 319.

13 Sudkin, al-Syaikh Ismail bin, Syahi-t-Tajalliya-ti-Akbariyyah, dalam Al-Bar-
wasyy, Op. cit., m.s: 20.

Hukum Bai’ah

Ulama-ulama syari’ah menggambarkan bahawa per-
setujuan-persetujuan yang dibentuk di atas kehendak-ke-
hendak manusiayang bebas yang dengannya terlaksana urusan
mengatur hubungan manusia dalam keadaan dan syarat-
syarat yang tertentu, adalah (Al (Aqad) atau perjanjian
civil. Mereka telah membentuk satu sistem yang mengandungi
berbagai-bagai perjanjian civil. Di antara perjanjian civil yang
termasuk dalam sistem ini ialah perjanjian civil yang ber-
kaitan dengan Imamah atau ketua negara yang dinamakan
Bai ah. Ia merupakan perjanjian civil yang terpenting dan ter-
besar yang menjadikan pemusatan perjanjian-perjanjian civil
yang lain dan menjadi tunggak pembinaan sistem ini kese-
luruhannya.'4

Keterangan-keterangan menunjukkan bahawa ber-
bai’ah dengan Allah (SWT) dan Rasulnya adalah wajib. Dua
kalimah syahadah itu ialah Bai’ah pertama seorang muslim
kepada Allah (SWT) dan Rasulnya Bai’ah kepada Allah
(SWT) dapat dilakukan berulang kali sebagai perbuatan yang
mendapat kelebihan di sisi Allah dan Rasulnya. Lebih dari-
pada itu ia merupakan pembaharuan keazaman dan tekad
untuk terus bersama-sama dengan Rasulullah (SAW) dalam
perjuangan-perjuangan menegakkan Islam. Kerana itulah para
sahabat Rasulullah (SAW) berulangkali membai’ah Rasulullah
apabila diminta, terutama di saat menghadapi sesuatu peris-
tiwa penting dalam dakwah Islam. Salamah bin Ali Akwa’
meriwayatkan dengan katanya ‘“Kami membai’ah Nabi
Muhammad (SAW) di bawah sepohon pokok. Baginda ber-
sabda kepadaku Wahai Salamah tidakkah kamu membai’ah
saya’. Kataku, ‘Ya Rasulullah (SAW) saya telahpun berbai’ah
dulu’. Baginda bersabda, ‘Bagaimana dengan sekarang?’’’.

18 inat Al-Rais, Dr. Muhammad Dziauddin, Al-Nadhariyyatu-l-Siasiyyatul Isla-
miyyah, cit lll, Kaherah, 1960, m.s. 168.

Kata Ibn Mahlab ‘Rasulullah (SAW) hendak mempastikan
Bai’ah Salamah kerana keberaniannya dan kecekalannya serta
kerana ketinggiannya di dalam Islam. Kerana itulah Baginda
menyuruh mengulangi Bai'ah untuk ia mendapat keutamaan
dengannya.”'®

Hukum Bai’ah Dengan Pemerintah

Sebelum membuat sesuatu kesimpulan mengenai
hukum Bai’ah dengan pemerintah; pertama, perlu dijelaskan
apakah yang dikehendaki dengan pemerintahan yang ada
kaitan dengan hukum Bai’ah ini. Adakah hukum Bai’ah
dengan pemerintah ini meliputi semua jenis pemerintahan
yang taghut, jahiliyyah dan lain-lain atau hukum ini hanya
berkaitan dengan pemerintahan dalam sistem Islam sahaja.

Kata Syaikh Ismail, “Orang yang dibai’ahkan itu tiga;
Rasul, Syaikh-syaikh (tarigat) dan pemerintah. Bai’ah kepada
ketiga-tiga mereka itu pada hakikatnya satu iaitu Allah
(SWT). Mereka itu saksi Allah (SWT) ke atas Bai'ah pengikut-
pengikut mereka. Ketiga-tiga mereka itu mempunyai syarat
iaitu terkumpul dalam pengertian menegakkan perintah Allah
(SWT) dan kepada pengikut-pengikut yang membai’ah
mereka mempunyai syarat yang tersimpul di dalam penger-
tian mengikut apa yang disuruh oleh mereka.” ' ®

Difahamkan dari pendapat di atas, pemerintah yang
hendak di bai’ahkan mestilah pemerintah yang ada di dalam
linkungan sistem Islam dan wujudnya pemerintah tersebut
ialah untuk mempertahankan sistem itu.

Dalam sepucuk surat, daripada Abdullah bin Umar
kepada Abdul Malik bin Marwan setelah beliau mencapai
kemenangan muktamad ke atas Abdullah bin Zubair, beliau

1S bn Hajar, Op. cit., m.s., 325.
to Lihat, Al-Barwasy, Loc. cit.

menulis kepada hamba Allah Abdul Malik Amirul Mu’minin
atas asas Sunnah Allah dan Sunnah Rasulnya dalam perkara
yang ia terdaya. Abdullah bin Umar juga berkata “Sesungguh-
nya anak-anak saya memperlakukan demikian juga.”'’
Keputusan Ibn Umar membai’ahkan Abdul Malik dan syarat
yang disebutkan menunjukkan keyakinan beliau bahawa
Abdul Malik akan terus mempertahankan sistem dan hukum
Islam dalam negara.

Berasaskan keterangan di atas dan berasaskan kepada
prinsip, ‘“Tidak ada ketaatan Makhluk untuk berlaku mak-
siat kepada Khaliq”, maka pemerintah yang dimaksudkan
dalam hubungan dengan perlaksanaan bai’ah ialah pemerin-
tahan Islam yang ditegakkan di atas sistem Islam.

Pemerintahan Islam dibentuk di atas asas kedaulatan
hukum-hukum Allah (SWT) dan ketaatan ummah kepada
pemimpin yang bertanggungjawab memelihara agama dan
integriti ummah dan negara serta melindungi kepentingan-
kepentingan ummah di dunia dan di akhirat. Allah (SWT)
berfirman: '8

FAINIAT PAANE \9\_}.[3'\ S
(;.‘.;:/)_AQ\_! ,&é;.“,m S 8 Jn
‘L,-:fu\ J)M_)_a a3 % ?)_9 &9-»‘3
J'\—’-d\“ D_PY‘A;J) us\.., Q,_,«y
\’J’L_:;\;; Ssh

l7AI-Bukhory, Sahih al-Bukhory, dalam Ibn Hajar Fathu-l-Bary, Op. cit., m.s.
318.

184t Quran, Surah An-Nisa’, ayat 59.

- s

Ertinya :

Wahai orang-orang yang beriman, taatlah kepada
Allak, taatlah kepada Rasul dan kepada Uli-i-Amri
(orang yang berkuasa dari kamu). Jika kamu ber-
selisih dalam sesuatu perkara hendaklah kamu
mengembalikannya kepada Allah dan Rasulnya.
Jika kamu benar-benar beriman kepada Allah dan
Hari Akhirat. Yang demikian adalah lebih baik dan
elok kesudahannya.

Kerana itu mestilah ujud dalam masyarakat Islam pe-
mimpin yang mengendalikan urusan ummah berdasarkan
kepada syariah dan hukum Allah (SWT) dan memelihara serta
mempertahankan hukum Allah (SWT). Kata Al-Farra’, ‘Me-
lantik Imam (ketua bagi ummah) adalah wajib.” Muhammad
bin Auf bin Sufian al-Hamsy meriwayatkan Ahmad bin Han-
bal sebagai berkata, ‘Fitnah akan berlaku sekiranya tidak ada
Imam yang menjalankan urusan manusia.’'® Demikian pula
pendapat Al-Ghazali yang menegaskan bahawa; Susunan
teratur agama tidak berhasil melainkan dengan susunan
dunia. Susunan dunia tidak berlaku melainkan dengan ada-
nya ketua ummah yang dipatuhi.*° 1bn Khaldun pula menya-
takan ‘Melantik Imam itu wajib dan diketahui wajibnya itu
dari syara’ dengan ijma’ sahabat dan tabiien. Kerana sahabat-
sahabat Rasulullah (SAW) ketika wafatnya baginda segera
membai'ah Abu Bakar (R.A) dan menyerahkan urusan
mereka. Demikianlah yang berlaku dalam setiap zaman
selepas itu. Selesainya perkara itu secara ijma’ menunjukkan
perlantikan Imam adalah wajib.>!

"% Al-Farra, Al-Qadhi Abi Ya'ala Muhammad bin al-Husain, Al-Ahkam alSulta-
niyyah,cit 1, 1938, m.s. 3.

20 Lihat Al-Rais, Op. cit., m.s. 132.

! Ibn Khaldun Abdul Rahman bin Muhammad bin Khaldun, Muqaddimah, Cit V,
Beirut, m.s. 191.

Wajib melantik ketua atau Imam bagi ummah ini
merupakan hukum yang difahamkan oleh kebanyakan ulama
hukum dari Al-Quran, al-Sunnah dan ijma’ sahabat-sahabat
Rasulullah (SAW). Pendapat yang memahami perlantikan
Imam itu sebagai harus merupakan pendapat minoriti yang
tidak kuat dasar dan pendirian mereka.?? Kerana itu hukum
wajibnya melantik ketua ummah itulah yang patut diterima.

Menurut pendapat al-Mawardy, ‘Apabila thabit
wajibnya perlantikan Imam kewajipan itu sebagai Fardhu
Kifayah seperti jihad dan menuntut ilmu. Apabila dilantik
untuk jawatan Imam itu seorang yang layak maka gugurlah
ke atas yang lain, justru ia fardhu kifayah. Sekiranya tidak
seorang menjalankan tugas tu, maka terbit daripada manusia
dua golongan (yang wajib mengatasi masalah ini). Pertama
orang yang berkelayakan memilih, sehingga mereka memilih
seorang ketua ummah. Kedua orang yang berkelayakan men-
jadi ketua sehingga dilantik salah seorang daripada mereka
menjadi Imam.” *?

Oleh kerana masyarakat Islam tidak dapat lari dari
mempunyai ketua dan perlantikan ketua itu serta patuh dan
taat kepadanya wajib, maka bai’ah kepada Imam itu juga
adalah wajib, kerana seperti yang dikatakan oleh Imam al-
Nawawi, terlantik ketua ummah (Imam) dengan bai’ah ahlu-
I-Halli Wa-1-Aqd iaitu orang yang berkelayakan memilih.?*

*2 Lihat Al-Rais, Op. cit., m.s. 137,
2 Habib Al-Ahkaru al-Sultaniyyah, cit, 1960, m.s. 5—6.

2y Al-Ramly, Nihayatu-1-Muhtaj Ila Syarhi-1-Minhaj, Juzu’ 7, m.s. 120 dalam, Al-
Rais, Op. cit., m.s. 185. i

Al-Farra menerangkan hukum bai’ah ini dengan lebih
terperinci lagi. Katanya, “Apabila Ahlu-l-halli Wa-l-Aqd, ber-
mesyuarat untuk memilih, mereka mengkaji keadaan orang
yang layak menjadi ketua ummah (Imam) yang mempunyai
syarat-syaratnya. Merekapun tampil membai’ah salah seorang
dari mereka (yang layak menjadi Imam) yang lebih banyak
mempunyai sifat keutamaan dan lebih banyak memenuhi
syarat. Apabila sudah ditentukan oleh mereka (orang yang
memilih dari kalangan jamaah orang layak menjadi Imam)
seorang yang ditunjukkan oleh ijtihad (pemilih) untuk
memilihnya (sebagai Imam) maka dikemukakan jawatan itu
kepadanya. Jika ia bersetuju maka bai’ahkan ia sebagai Imam
dan terlantiklah ia sebagai Imam dengan bai'ah mereka dan
mestilah (lazim) seluruh ummah mengambil bahagian dalam
membai'ahnya dan patuh kepadanya. Sekiranya ia menolak
dan tidak bersetuju dengannya, tidak dipaksakan ke atasnya
dan beralih kepada yang lain dari kalangan orang yang layak
dan dibai’ahkan sebagai Imam.?°

Sesungguhnya Ali (R.A.) bertangguh dari berbai’ah
dengan Abu Bakar (R.A.) selama enam bulan bukanlah
menunjukkan Bai’ah itu tidak wajib, kerana ia dapat difaham-
kan bahawa kewajipan itu bukanlah serta merta ala-l-faur
tetapi bersifat ala’t-arakhy, atau yang dapat ditangguhkan.

Selain daripada itu, terdapat banyak nas-nas yang
menunjukkan larangan keluar dari jamaah, kerana akibat
yang sangat buruk akan menimpa masyarakat Islam, sekira-
nya berlaku tindakan keluar dari jamaah oleh segolongan
orang Islam. Bai’ah merupakan pernyataan yang penting yang
menghindarkan daripada fitnah ‘“‘keluar daripada jamaah’’ itu.

Walaupun ada setengah pendapat mengatakan bai’ah
it sunnah atau tidak wajib, tetapi pendapat itu bersetuju
bahawa menunaikan isi kandungan Bai’ah itu wajib, kerana

% Al-Farra, Op. cit., m.s. 8.

Bai’ah itu perjanjian untuk taat yang wajib ditunaikan. Kata
Siddiq Hasan Khan, bahawa permintaan Nabi supaya sahabat-
sahabat berbai’ah dengannya adalah sunnah dan Bai’ah
mereka juga adalah sunnah. Menunaikan kehendak Bai’ah
adalah wajib dan melanggarnya secara sengaja adalah mak-
siat.?¢

Wajib taat kepada Imamul-A’azam itu thabit dengan
nas-nas Al-Quran, hadith dan ijma’. Ia bukanlah thabit
dengan Bai’ah, dengan pengertian bahawa jika berbai’ah baru-
lah thabit taat. Tetapi sebenarnya wajib taat itu thabit walau-
pun tanpa bai’ah.

Kesimpulan mengenai wajib Bai’ah ini dibuat ber-
dasarkan kepada pendapat-pendapat yang dikeluarkan
mengenai perlantikan Imamul’-A’azam, kerana perlantikan
itu berhasil melalui Bai’ah dan oleh kerana perlantikan itu
wajib maka Bai’ah perlantikan selalu wajib. Apabila terlantik
seorang Imam, maka wajib taat kepadanya, dan permintaan
berbai’ah oleh Imam untuk mentaatinya selepas itu adalah
sunnah kerana Bai’ah ketika ini tidak lagi berkaitan dengan
perlantikan tetapi berkaitan dengan.kewajipan taat yang
thabit dengan nas-nas yang sahih dan bukan dengan Bai’ah.
Oleh itu Bai’ah untuk mematuhi Imam adalah sunnah dan
mematuhi kandungan Bai’ah itu wajib, kerana ia sebahagian
daripada taat kepada Imam.

Bai’ah Sebagai Sistem Perlantikan Imam

Seperti yang telah termaklum bahawa Allah (SWT)
telah mengutus RasulNya untuk menjaga kepentingan hamba-
hambaNya di dunia dan akhirat. Tidak ada khilaf bahawa
urusan keagamaan itu telah sempurna ketika wafatnya
Rasulullah (SAW) dan tidak ada lagi selepas Rasulullah

26 Linat Fathy Yakan, Maza Ya'ni Intimaii Li’l-Islam, Beirut, 1977, m.s. 165.

(SAW) orang yang menjalankan peranan sebagai rasul. Tetapi
umat Islam itu tidak mungkin hidup dalam keadaan tiada ada
pembelaan dan pengawalan. Kerana mestilah ada di kalangan
mereka seorang ketua yang memelihara agama Islam dan
ummatnya yang terdiri daripada orang yang terbaik di
kalangan ummah itu, seperti yang telah diterangkan ter-
dahulu.

Seperti yang dikatakan, cara bagaimana seorang ketua
(Imam) itu dilantik ialah menerusi Bai’ah. Di sini kita akan
menerangkan bagaimana proses Bai’ah itu dilaksanakan ber-
dasarkan contoh-contoh perlantikan Khulafa-al-Rasyidin
yang menjacdi contoh yang sebenarnya dalam cara memilih
seorang ketua ummah.

Perlantikan Sayyidina Abu Bakar al-Siddiq bermula
dengan perbincangan yang panas di Saqgifah Bani Saa’idah di
mana keadaan terharu dan cemas sangat dirasai akibat wafat-
nya Rasulullah (SAW). Walaupun timbul perselisihan pen-
dapat di antara sahabat-sahabat Rasulullah (SAW), tetapi
segala-galanya dapat diselesaikan dengan baik dan semua
sepakat melantik Abu Bakar sebagai Khalifah. Dalam per-
bincangan itu tidak semua sahabat-sahabat yang termasuk
dalam kalangan Ahlu-l-Halli Wa-l-Aqd hadir. Sayyidina Ali
sibuk dengan pengurusan jenazah Rasulullah (SAW). Ini
menunjukkan bahawa di dalam memilih Imam tidak disyarat-
kan kehadiran semua orang yang layak memilih. Tetapi
memadai sebahagian dari mereka. Mereka yang hadir itu telah
membai’ah Abu Bakar dengan berjabat tangan. Kemudian
orang ramai turut membai’ah beliau sebagai Khalifah.

Perlantikan Umar Ibn Khattab pula menerusi wasiat
daripada Abu Bakar al-Siddiq dan wasiat itu dipatuhi oleh
Ahlu-l-Halli Wa-1-Aqd. Mereka membai’ah Umar Ibn Khattab
dan diikuti pula oleh orang ramai.

Umar Ibn Khattab tidak pula mencadangkan peng-

gantinya. Sebaliknya ia menyerahkan satu jamaah seramai
enam orang yang diketuai oleh Abdul Rahman bin Auf. Se-
telah bermesyuarat dan meninjau pendapat orang ramai,
beliau membai’ahkan Othman dan dituruti oleh yang lainnya
serta pemimpin-pemimpin tentera dan orang ramai.?” Bai’ah
dijalankan dengan berjabat tangan daripada orang yang hadir.

Contoh-contoh di atas menunjukkan cara bagaimana
proses Bai’ah berlaku di dalam keadaan yang aman. Ada dua
cara yang dapat dilihat di sini. Pertama dengan mesyuarat
pemimpin-pemimpin ummah yang berkelayakan yang menen-
tukan seseorang layak sebagai ketua. Kedua, dengan
cadangan daripada ketua yang telah dilantik untuk bakal
penggantinya dan cadangan itu diterima oleh pemimpin-
pemimpin ummah yang berkelayakan sebagai pemilih.

Menurut Al-Rais, keputusan daripada Ahlu-l-Halli
Wa-l-Aqd ini bukanlah bermakna kuasa melantik ketua
berada di.tangan mereka. Sebenarnya keputusan mereka itu
sebagai cadangan kepada ummah dan ummahlah yang me-
mutuskan dengan membaiah cadangan yang dikemukakan
itu?®

Dalam keadaan berlakunya perselisihan antara orang
yang layak, kemenangan yang satu ke atas yang lain menjadi
faktor penentu bagi menjawat jawatan ketua ummah. Bagai-
manapun, sahnya pihak yang menang itu sebagai Khalifah
mestilah juga degan bai’ah daripada ummah, dan kemena-
ngannya itu, pada hakikatnya menjadi pendorong yang besar
untuk mendapatkan bai’ah tersebut. Contoh ini dapat dilihat
di dalam perlantikan Abdul Malik bin Marwan sebagai Khali-
fah dan turut membai’ahnya ialah Abdullah bin Umar.?®

27 Ibn Hajar, Op. cit., m.s. 320 — 323.
28 Al-Rais, Op. cit., 175.
29 Ibn Hajar.



Bai’ah Sebagai Sistem Organisasi

Sebagai yang diterangkan terdahulu, Rasulullah
(SAW) sering mengadakan Bai’ah dengan sahabat-sahabatnya
dalam menghadapi berbagai-bagai perkembangan dakwah
Islam. Tentulah Bai’ah itu tidak mempunyai pengertian per-
lantikan kerana perlantikan baginda sebagai Rasul adalah
daripada Allah (SWT). Oleh itu Bai’ah yang dilaksanakan oleh
Rasulullah (SAW) ialah untuk memperkukuhkan Ketaatan
dan kepatuhan ummat Islam kepada Allah (SWT) dan Rasul-
Nya serta sebagai satu cara memperkuatkan organisasi yang
mana kesetiaan pengikut kepada pemimpin merupakan teras
yang penting.

Perjuangan menghayati Islam memerlukan organisasi
yang teguh dengan para petugasnya yang setia kepada per-
juangan dan kepada pemimpin yang memandu ke arah cita-
cita perjuangan tersebut. Kerana itu dari mula-mula dakwah
Islam™ digerakkan, petugas-petugas dakwah telah disatukan
di bawah satu pimpinan yang teguh yang diikat dengan ke-
setiaan yang tidak berbelah bagi.

Selain daripada ketaatan, Bai’ah bertujuan menanam
faktor-faktor kekuatan yang lain di dalam diri manusia
mukmin dan memberikan keazaman yang teguh untuk melak-
sanakan kewajipan terhadap Allah (SWT). Tujuan ini dapat
dilihat dengan jelas dari Bai’ah yang dilaksanakan oleh
Rasulullah (SAW) iaitu untuk tujuan Kketaatan, hijrah, jihad,
sabar dan tidak lari dari peperangan walaupun akan meng-
hadapi mati dan Bai’ah supaya mematuhi akhlak Islam dan
tunduk kepada Islam seluruhnya.

Dengan melafazkan kandungan-kandungan | isi-isi
Bai’ah di hadapan Rasulullah (SAW), seorang mukmin dapat
merasakan corak perubahan yang harus dilakukan ke atas
dirinya, kelakuannya, cara hidup dan perjuangannya. la
merasakan kehidupannya memasuki lembaran baru yang

berbeza dengan zaman lampaunya. Lembaran baru kehidupan
yang memberikan kepadanya kepuasan hidup dan kenik-
matan iman dan kepaduan keazaman bersama-sama dengan
saudara-saudaranya dalam satu jamaah yang kuat dan padu
yang siap sedia menghadapi rintangan dan halangan, cabaran
dan ujian.

Bai’ah itu menjelaskan matlamat hidup mereka untuk
Allah (SWT) dan perjuangan mereka bukan untuk kepen-
tingan hidup dunia yang tidak kekal. Rasulullah (SAW)
telah menentukan dengan jelas bahawa ketaatan mereka,
jihad mereka, kesanggupan mereka tidak mundur dalam per-
juangan walaupun terpaksa berhadapan dengan maut, segala-
gala untuk Allah (SWT) dan untuk menegakkan agamaNya,
bukan tujuan duniawi yang fana’. Rasulullah (SAW) mem-
peringatkan akibat penyelewengan daripada tujuan ini dengan
sabdaNya:

Ertinya :

Tiga golongan yang Allah (SWT) tidak berbicara
dengannya di Hari Kiamat, tidak dibersihkan
mereka dan untuk mereka azab yang pedih. Per-
tama orang yangmempunyai bekalan air yang ber-
lebihan dalam pengembaraan, menahan air itu dari
pengembara yang kepayahan air, kedua orang yang
membai'ah seorang ketua semata-mata kerana
dunianya. Sekiranya diberi apa yang dikehendaki-
nya ia menunaikan bai’ahnya dan jika tidak, tidak
ditunaikannya. Ketiga, seorang yang menawar
untuk menjual barang kepada seorang yang lain
selepas asar, maka ia bersumpah dengan nama
Allah bahawa barang itu sebanyak sekalian dan
sekian maka pembeli mempercayainya dan
mengambil barang itu, tetapi tidak sebanyak yang
dikatakan.®°

30 7 ihat Ibn Hajar, Ibid, m.s. 327 — 328.

Bentuk Dan Cara Berbai’ah

Seperti yang telah dinyatakan sebelum ini bai’ah
merupakan satu aqad atau perjanjian civil yang terpenting
di dalam sistem Islam. Oleh kerana itu setiap aqad disempur-
nakan dengan ijab dan gabul yang berasas kepada kerelaan
maka demikian jugalah dengan perlaksanaan bai’ah mestilah
menerusi ijab dan gabul. Dalam satu bab yang berkenaan
dengan ‘“‘Bagaimana Imam membai’ah manusia”, Imam al-
Bukhari meriwayatkan hadith-hadith yang memberi gambar-
an tentang bagaimana bai’ah itu dilaksanakan.

Menurut riwayat al-Bukhari, Ubadah bin Samit ber-
kata, “Kami membai’ah Rasulullah untuk mendengar dan
patuh ketika rajin dan malas, tidak bertengkar dalam sesuatu
perkara dengan orang yang ahli dalam perkara itu, kami
hendaklah menegak atau berkata yang benar di mana sahaja
kami berada dan tidak takut di dalam menegak kebenaran
Allah (SWT) cemuhan pencemuh.’” 3*

Abdullah bin Umar pula berkata, “Kami apabila
membai’ah Rasulullah untuk mendengar dan taat, baginda
akan bersabda kepada kami, “Sekadar yang kamu ter-
daya '’

Kata Salamah ibn ‘Akwa’, “Kami membai'ah Rasu-
lullah (SAW) di bawah pokok. Baginda bersabda kepada saya,
katanya, “Tidakkah kamu berbai’ah wahai Salamah?” Saya
berkata, “Saya telah berbai’ah dahulu ya, Rasulullah.” Beliau
berkata, ‘“Sekarang ini?”’ (Yakni tidakkah kamu berbai’ah
sekarang ini).>?

Bai’ah sahabat-sahabat dengan Rasulullah (SAW)

31 Ibid.
32 1bid.
33 Ibid, m.s. 324.

menerusi musafahah (berjabat tangan) sewaktu mentafsir
ayat Quran _ads A ) (999 AN SN  (tangan Allah
di atas tangan mereka). Al-Zamakshary menerangkan bahawa
yang dimaksudkan dengan ayat itu ialah tangan Rasulullah
(SAW) yang berada di atas tangan orang yang berbai’ah itu
ialah tangan Allah dan Allah maha suci dari beranggota dan
berjisim. Pengertian yang sebenarnya ialah penegasan bahawa
mengikat janji dengan Rasulullah (SAW) sama seperti
mengikat janji dengan Allah (SWT) tanpa perbezaan di antara
keduanya seperti firman Allah (SWT)

A Fldo) 0D Jou Sl aday (1A

sesiapa yang mematuhi Rasulullah sesung-
guhnya ia patuh kepada Allah.>*

Bagaimanapun Bai’ah dengan wanita tidak dengan
musafahah, tetapi memadai dengan perkataan sahaja. Abu
ibn Al-Juzy berkata, ‘“Rasulullah (SAW) tidak berjabat
tangan dengan wanita dalam Bai’ah (bai’ah al-Nisa’). Baginda
membai’ah mereka dengan percakapan. Aishah berkata,
“Rasulullah membai’ah wanita dengan percakapan.” **

Menurut al-Bukhari, tidak semestinya Bai’ah dilak-
sanakan dengan musafahah. Beliau meriwayatkan bahawa
Abdullah bin Umar membai’ah Abdul Malik bin Marwan
dengan menulis surat kepadanya. Dengan cara itu aqad bai’ah
berhasil, menurut ibn Umar.?¢ Ini dilakukan terutama apabila
terdapat kesukaran dan kepayahan untuk berbai’ah dengan
musafahah.

Wajib Menunaikan Tanggungjawab Bai’ah

Perkara yang terkandung dalam isi bai’ah wajib di-
tunaikan dan dipenuhi kehendaknya oleh orang berbai’ah

4 Al-Zamakhshary, dalam Al-Khazin, Op. cit., m.s. 148.
35 Ibid, m.s. 260.
36 Ibid, m.s. 318.

dengan Rasulullah (SAW) dan Imam (ketua ummah) dan
setiap Bai’ah itu tidak boleh ditarik balik. Allah (SWT) ber-

Ertinya :
Sesungguhnya orang yang berbai’ah dengan engkau
adalah membai’ah Allah, kerana tangan (kuasa)
Allah di atas tangan (kekuasaan) mereka. Sesiapa
yang mungkir, sebenarnya mungkir yang mem-
bahayakan dirinya. Sesiapa yang menunaikan apa
yang ia telah janjikan kepada Allah akan mem-
perolehi ganjaran yang besar.>”

Kata Al-Khazin, yang dimaksudkan dengan '
M&L&\vb u—&aseswpa yang mungkir, sebenarnya
mungktr di atas dmnya ialah sesiapa yang melanggarkan per-
janjian yang dibuatnya dengan Nabi (SAW) dan memungkiri
Bai’ah maka akibat buruknya, kembali kepadanya. Ia me-
rosakkan dirinya jua.3®

Seorang Badwi datang kepada Rasulullah (SAW)
dan berkata, “Bai'ahlah saya dengan Islam.” Maka Nabi
(SAW) pun bai’ahnya dengan Islam. Besoknya orang itu
datang dengan wajah yang muram. Katanya, ‘“Batalkan bai’ah
saya.” Rasulullah (SAW) enggan. Apabila orang itu beredar
Rasulullah (SAW) bersabda, “Madinah seperti kayu kir, apa-
bila hilang busuknya, muncullah keharumannya.”

37 Al-Quran, Surah Al-Fath: 10
s Al-Khazin, Op. cit., m.s. 148.

Kesimpulan

Huraian-huraian di atas jelas menunjukkan bahawa
bai’ah merupakan amalan Islam yang penting di dalam mem-
bentuk jamaah dan menggerakkannya. Terutama dalam
menentukan Imam (ketua ummah) yang akan memimpin
ummah dan mengatur perjalanan hidup ummah menuju pem-
bentukan masyarakat adil dan sejahtera berasaskan syariah
Allah (SWT).

Masyarakat Islam awalan adalah masyarakat Islam
yang sebenarnya menjadi contoh kepada pembentukan
masyarakat Islam pada setiap zaman dan tempat. Masyarakat
tersebut adalah masyarakat yang tersusun dan berpaut secara
padu di antara satu dengan yang lain ‘sebagai binaan yang
kuat menguat di antara bahagian-bahagiannya.” Penyusunan
ini dicapai dengan perlaksanaan ukhuwah yang dibentuk di
atas pertautan hati yang saling cinta mencintai dan di atas
perlaksanaan Bai’ah dan perjanjian serta ikrar kesetiaan di
dalam melaksanakan tanggungjawab bagi mencapai sesuatu
tujuan perjuangan. Menerusi Bai’ah sesuatu keazaman melak-
sanakan cita-cita perjuangan itu diperkukuhkan dan dipasti-
kan supaya terdapat [iltizam] yang penuh pada setiap
individu. Tanpa iltizam cita-cita perjuangan itu tidak dapat
direalisasikan dalam kenyataan hidup.

Bai’ah di dalam masyarakat Islam awalan merupakan
amalan paling penting di dalam membina jamaah yang teguh
dan padu yang setia dan iltizam dengan tanggungjawab dan
keazaman untuk menghayati Islam dan menentukan keme-
nangannya. Kerana peranan bai’ah tidak dapat dipermudah-
kan dan tuntutannya merupakan kemestian di dalam usaha
menyusun dan menggerak kembali masyarakat I[slam.



BAT’AH
DALAM GERAKAN ISLAM KINI

Masyarakat Tanpa Imam
Rasulullah SAW bersabda;

a & 5 0

il Loy 298 59 & AN sl
Malloply sndi Lyt O A A Sl

Ertinya:

Simpulan Islam terungkai satu demi satu. Setiap
kali ia terungkai menusia bergantung disekelingnya.
Yang Pertama terungkai ialah pemerintahan dan yang
akhir ialah solat.

Di antara keadaan terungkai di peringkat awal dan
akhir itu terdapat simpulan-simpulan lain yang turut terung-
kai. Islam yang lahir sebagai sistem hidup yang sempurna dan
lengkap, kian terungkai dari penghidupan masyarakat dan
benteng terakhir iaitu sembahyang turut menjadi dan diper-
mudahkan oleh orang Islam.

Menurut Said Hawwa, pemerintahan yang tidak ber-
dasarkan kepada ajaran yang diturunkan oleh Allah (SWT)
hampir menjadi sifat yang sebati dengan setiap sistem peme-
rintahan yang terdapat di dunia Islam sekarang.?®* Malik Ben
Nabi pula berpendapat bahawa ‘dunia Islam sekarang me-
rupakan campuran antara saki baki warisan zaman sebelum
dinasti Muwahmidin dan hasil kebudayaan moden yang
dibawa masuk menerusi arus reformasi dan aliran gerakan
pembaharuan. Campuran ini, pada pendapat beliau, bukanlah
lahir menerusi pengerahan yang sedar atau perencanaan
ilmiah bahkan merupakan peninggalan zaman lalu yang tidak
lagi mempunyai sifat-sifatnya yang lama dan penciptaan baru

% Said Hawwa, Jundu-Hah Thaqafatan Wa Akhlaqan, 2nd. Ed, Kaherah, 1977,
ms. 6,



Bai’ah 31

yang belum sempurna pembentukannya. Campuraduk antara
unsur-unsur dari berbagai tahap zaman, terdiri dari berbagai-
bagai corak kebudayaan, tanpa mempunyai pertalian tabie
dan untaian yang lojik yang mengikatnya, telah menghasil-
kan dunia yang otaknya berada di tahun 1949 dan kakinya
berada di tahun 1969. Ia membawa bersama-sama di dalam
perutnya apa yang dibawa oleh zaman kurun pertengahan.
Alam yang kacau yang mengandungi berbagai-bagai warna
pertentangan dan ketidakserasian yang terkumpul dalam
keadaan kacau-bilau.*®

Terungkainya sistem dan carahidup dari simpulan-
nya, daripada pemerintahan sehingga kepada nilai-nilai dan
terbentuk satu campuran baru seperti yang disebut oleh Ben
Nabi penyebab berlakunya di dalam dunia Islam dan seperti
yang disifatkan oleh An-Nadwi sebagai gelombang ganas
kemurtadan pemikiran dan akidah yang melanda dunia
Islam.*!

Dalam keadaan demikian dunia Islam dipimpin oleh
pemimpin-pemimpin dan pemerintahan yang memandang
enteng terhadap Islam dan merencanakan secara sedar atau
tidak pemberontakan terhadapnya. Mereka berusaha men-
jauhkan agama dari kehidupan dan melemahkan pengaruh-
nya serta memalingkan perhatian mengenai agama dari per-
soalan-persoalan pokok kepada masalah cabang dan ranting.

Apa yang dilakukan oleh mereka merupakan natijah
yang pasti dari sistem pendidikan yang dilalui oleh mereka.
Pembentukan sahsiah dan pemikiran mereka hasil perenca-
naan yang teliti oleh musuh-musuh Islam. Dengan cara yang
pintar dan halus mereka dipalingkan sedikit demi sedikit dari

40 yulik Ben Nabi, Wijnatul-’Alami-lslamy, Terjemahan Abdu-S-Sabur Shahin,
Beirut, m.s. 83.

4 gn-Nadawy, Abul-Hasan, ‘Asifatun Yuwajihuha--‘Alamu-l-Islamy Wa-l-‘Araby,
Siri (15) Soutu-l-Haq, Kaherah, m.s. 26.

Islam. Sewaktu mereka ditakalkan oleh penjajah sebagai
pemerintah segala rencana permusuhan terhadap Islam itu
dijalankan. Seterusnya tanpa menyedari apa yang mereka
lakukan itu sebagai langkah permusuhan terhadap Islam.

Masyarakat Islam kehilangan pemerintah atau Ulu-l-
Amr yang bertanggungjawab mengawal, memelihara dan
mempertahankan sistem Islam. Negara kembali dikuasai oleh
sistem jahiliyyah dan nilai-nilai hidup mereka terus berhada-
pan dengan gelombang kemungkaran, kefasikan dan riddah
yang tidak berhenti-henti menyerang masyarakat Islam.

Adalah nyata, masyarakat Islam tidak lagi mem-
punyai Al-Jam’atu-l-Ammah yang melahirkan Imamul--
A’azam, yang menjadi sandaran Bai’ah dan taat setia bagi
menghayati pengertian hidup dan fungsinya sebagai hamba
kepada Allah (SWT) di muka bumi ini. Al-Jama’atu-l-Ammah
yang telah dilahirkan di dalam kenyataan, sebagai hasil per-
juangan yang gigih dan jihad yang berturusan, kini kembali
semula menjadi suatu cita-cita perjuangan. Penyatuan ummat
Islam di dalam Jam’atu-l-Ammah menjadi harapan dan cita-
cita yang tidak putus-putus dibicarakan. Harapan kita Insya-
Allah, ia akan kembali semula di alam kenyataan sebagai
hasil perjuangan ummah, seperti yang dicapai oleh ummah
Islam yang terdahulu.

Pertumbuhan Jama’ah Khassah

Kejatuhan empayar Othmaniah dan pemansuhan
sistem Khalifah merupakan tahap terakhir zaman peralihan
yang mengubah kesatuan ummah dari kenyataan kepada cita-
cita, sejak kejatuhan empayar tersebut, sentiasa ada perjua-
ngan untuk melahirkannya sekali lagi di alam kenyataan.
Harapan kian cerah dengan adanya kesedaran baru di dunia
Islam yang dianggap oleh banyak kalangan sebagai kebang-
kitan semula Islam.

Keghairahan untuk kembali semula kepada keagungan
Islam menggerakkan pertumbuhan pertubuhan-pertubuhan
kader Islam yang bertujuan menjalankan tugas berdakwah
dan menyedarkan ummat tentang betapa pentingnya manusia
diselamatkan dengan melaksanakan sistem Ilahi dalam
menyusun kehidupan mereka. Mereka mustahak dibebaskan
dari belenggu kebendaan dengan menghayati sistem Rabba-
niyy yang mengimbangi hidup duniawi dengan ukhrawi dan
kebendaan dengan kerohanian.

Kumpulan-kumpulan dakwah ini perlu diwujudkan
memandangkan pemerintah yang menguasai ummat Islam
menolak perlaksanaan syariat Islam dan menentukan hukum-
hukum berdasarkan kitab Allah (SWT), mengabaikan tang-
gungjawab memerangi musuh-musuh Islam sehingga masya-
rakat Islam sentiasa terdedah kepada perencanaan musuhnya
dan lahirlah di kalangan masyarakat Islam, generasi yang jahil
tentang agamanya dan memusuhi risalah agama itu sendiri.
Kerana itu pembentukan kumpulan-kumpulan dakwah, per-
laksanaan tugas menyeru kepada kebaikan dan mencegah
kemungkaran, berjihad ke jalan Allah (SWT) untuk menegak-
kan agama Allah, melaksanakan syariat Allah dan mendidik
jenerasi baru Islam di atas prinsip-prinsip Islam merupakan
kewajipan yang penting.*?

Bagaimanapun gerakan-gerakan Islam yang berkem-
bang sebagai hasil daripada kesedaran itu bukanlah berkem-
bang tanpa masalah. Seperti kata Fathi Yakan, ‘Jalan-jalan
yang dilalui oleh gerakan Islam kini, bersimpang siur yang
membangkitkan rasa takut dan gelisah bahawa keadaan ini
akan membawa kepada merosakkan gambaran yang sempurna
dan tulin terhadap gerakan Islam dan keistimewaannya. Se-
terusnya membawa kepada penghakisan kekuatan dan ke-

42 Abdu-r-Rahman Abdul Khalig, AsSyura Fi Dzilli Nizami-l-Hukmi-Islamy,
Darul-Qalam, Kuwait, 1975, m.s. 26.

berkesanan Islam oleh pertengkaran lisan dan persaingan
kepartian yang murah. Saya tidak menganggap keadaan ini
tidak memberi khidmat kepada Islam sahaja bahkan saya
menganggap keadaan ini bukan sahaja membawa kekeliruan
kepada manusia dan menyebabkan mereka menjauhkan diri
dari gerakan Islam, juga pada akhirnya merugikan mereka
dan menjadikan mereka berada di pihak atau golongan yang
bekerja meruntuhkan Islam yang begitu banyak sekarang
ini.*?

Keadaan yang terdapat di dalam hubungan antara
gerakan-gerakan dakwah ini, tidak pula mendorongkan kita
beranggapan adanya berbagai-bagai pertubuhan dakwah itu
tidak harus, kerana seperti kata A.R. Abdul Khaliq, “Hukum
adanya berbagai-bagai kumpulan Islam ini sebenarnya ber-
gantung kepada tabiat kumpulan-kumpulan itu dan kerja-
kerja yang dilaksanakannya serta suasana yang melinkungi
kehidupannya. Kepentingan syara’ kadangkala memestikan
pula ada satu sahaja kumpulan itu dan mengharuskannya
di waktu lain. Hukum mengenai perkara ini ditentukan oleh
pandangan syara’ yang sah yang dibina di atas penyelidikan
yang melengkapi ke atas nas-nas syara’, tabiat kumpulan
dakwah yang ada dan tugas-tugas yang disandarkan kepada-
nya. Pendapat yang mengharamkan adanya berbagai-bagai
kumpulan Islam di dalamlingkungan daerah yang mem-
punyai satu kesatuan politik merupakan pendapat yang ter-
gesa-gesa dan begitu pula pendapat yang mengharuskan ada-
nya berbagai-bagai kumpulan secara mutlak, merupakan
pandangan yang tidak matang dan tidak mempunyai pan-
dangan yang jelas mengenai keadaan dakwah dan masalah-
masalahnya.**

43 Fathi Yakan, Musykilatu-d’-Da’wah Wa-d ‘Daiyah, Cit. lll, Beirut 1974, m.s.
214.

44 A.R. Abdul Khaliq, As-Syura Fi Dzilli Nizami-l-Hukmi-e-Islamy, Darul Qalam,
Kuwait, 1975, m.s. 32.

Kewajipan Setiap Jamaah

Adanya berbagai-bagai kumpulan Islam menjadi
kenyataan yang tidak dapat ditolak dan begitu pula tidak
dapat dinafikan bahawa hubungan antara kumpulan-kum-
pulan ini sedang menghadapi masalah yang menimbulkan
kesan negatif terhadap kegiatan-kegiatan Islam, menghayati
Islam dan menghadapi musuh-musuhnya.

Adalah menjadi kewajipan kepada setiap kumpulan,
terutama pemimpin-pemimpinnya berusaha menyelesaikan
masalah ini supaya penyelarasan dan penyatuan tenaga dapat
disusun bagi menggerakkan lagi tenaga perjuangan Islam,
tanpa membezakan samada kumpulan itu kumpulan yang
lebih menekankan soal politik, atau ekonomi atau kebajikan,
pendidikan dan sebagainya.

Jalan menuju ke arah tersebut ialah menerusi usaha
menyempurnakan kumpulan-kumpulan tersebut supaya
mendekati sunnah terutamanya dalam menghapuskan perasa-
an cemburu, hasad dengki, ghurur dan menerusi perdam-
pingan yang lebih erat dengan gerakan-gerakan Islam yang
lebih ‘‘established” di mana dapat ditimba bukan sahaja
manhaj gerakan tetapi roh daripada pengalaman dan manhaj
mereka untuk melahirkan rasa keinsafan dan kesedaran
bahawa ummat Islam tidak sanggup lagi menerima keadaan
berpecah-belah.

Program yang menggerakkan usaha ke arah pening-
katan dan meluaskan skopnya sehingga tidak mengabaikan
yang penting untuk mengutamakan yang tidak penting,
hendaklah dilaksanakan secara bersungguh-sungguh dan
berencana. Peningkatan ilmu dan pendidikan mestilah dijalan-
kan dengan lebih teratur dan tersusun, di samping selalu
diadakan pertemuan dan perbincangan di antara pimpinan
kumpulan Islam di dalam suasana yang ikhlas dan jujur tanpa
terperangkap kepada jebak publisiti dan ghurur serta berpo-



36 Bai’ah

litik sesama sendiri dengan tujuan menjadikan dirinya
mengatasi yang lain. Kebolehan dan keupayaan berpolitik
seperti ini hendaklah disimpan untuk dilaksanakan dalam
menghadapi musuh-musuh Islam.

Salah satu sebab yang mengganggu perhubungan yang
sewajarnya di antara kumpulan-kumpulan Islam ini ialah
kedangkalan ilmu yang berpunca daripada kelemahan pen-
didikan dan pembelajaran sehingga tidak dapat dibuat per-
bezaan lagi di antara persoalan pokok dan cabang di dalam
hukum-hukum Islam. Tetapi yang lebih berat mendorong
ketiadaan persefahaman ini ialah penyalahgunaan ilmu
dengan menjadikan ilmu itu alat untuk mencari kemasyhur-
an, keghairahan menjadi pemimpin dan mengejar kemewahan
dunia.

Adalah menjadi kewajipan bagi setiap kumpulan
Islam membebaskan diri dari musuh-musuh yang disebutkan
tadi dan menumpukan perhatian ke arah pembinaan orga-
nisasi yang kukuh dan dapat menjadi payung perlindungan
kepada ummat Islam dan menjadi saluran ke arah menghayati
sunnah Rasulullah (SAW). Apa yang dimaksudkan dengan
sunnah Rasulullah (SAW) tidak sahaja pada lambangnya,
tetapi pada hakikatnya, terutama hakikat rohaniyyah, yang
kelesuan dan keadaannya yang berjauhan dari jalan Rasulul-
lah (SAW) menjadi faktor utama pergeseran dan perbalahan
serta kelalaian yang memalingkan gerakan Islam dari tujuan
sebenarnya.

Salah satu syarat bagi membina jamaah Islam yang
mendorong ke arah penghayatan Islam secara teratur ialah
adanya pimpinan yang tahu apa yang dikehendakinya,
mengetahui cara melaksanakan tujuan itu dan berupaya me-
letakkan strategi bagi mencapai matlamat tersebut.** Tegas-
nya kumpulan Islam yang dapat menjamin atau memberi

45 Sa'id Hawwa, Al-Madkhal Ila Da’wat’i-Ikhwani’l-Muslimin, Ciz. Il, m.s. 54.

faedah kepadapenghayatan Islam, mestilah adadi hadapannya
pimpinan yang layak dan tahu matlamat atau hadaf kelslam-
an yang hendak ditujunya dan cara-caranya.

Adalah menjadi kemestian bagi setiap kumpulan
Islam membina kelayakan dirinya sebagai jamaah yang di-
kehendaki Islam sehingga sesuai memikul tanggungjawab
memperjuangkan penghayatan Islam di peringkat individu,
masyarakat dan negara. Tanpa kelayakan ini ditakuti berlaku
penyelewengan sedangkan baju dan-cap di luar tetap bernama
Islam. Sudah tentu keadaan ini membahayakan Islam. Walau-
pun niatnya baik untuk memperjuangkan Islam,-justeru niat
yang baik sahaja tidak cukup untuk menghayati Islam dan
cita-cita tanpa kaedah, program dan tindakan akan terkulai
di alam impian semata-mata.

Kedudukan Bai’ah Dalam Jamaah Khassah

Seperti yang telah dihuraikan sebelum ini, Bai’ah
adalah unsur harakah yang berkaitan dengan perlaksanaan
dan pengukuhan ketaatan, kesetiaan, keazaman dan iltizam
yang amat mustahak di dalam perjuangan menghayati Islam.

Oleh itu tradisi Bai’ah itu, dilaksanakan oleh jamaah-
jamaah Islam yang mempunyai tujuan-tujuan yang am dan
khas di dalam setiap zaman. Jamaah Sufiyyah adalah di
antara jamaah Islam yang mengamalkan tradisi Bai’ah ini
secara berkesan dan meluas. Pergerakan-pergerakan politik
Islam yang bertujuan menentang kezaliman pemerintahan
yang tumbuh sepanjang sejarah Islam mengamalkan tradisi
ini. Di zaman kita ini harakah Islam yang terbesar iaitu al-
Ikhwanu’l-Muslimun menjadikan Bai’ah sebagai syarat ke-
anggotaan. Fasal 4 perlembagaannya menyebut:—

Anggota pertubuhan ialah setiap Muslim yang menge-
tahui tujuan dakwah dan jalanjalannya dan berjanji
membantu pertubuhan, menghormati sistemnya, menu-

naikan tanggungjawab keanggotaannya dan bekerja
melaksanakan tujuan-tujuannya. Kemudian pejabat
cawangan bersetuju menerimanya sebagai anggotanya
dan ia berbai’ah dan bersumpah dengannya. Kandungan
bai’ah adalah seperti berikut :

“Saya berjanji kepada Allah Yang Maha Tinggi dan
Maha Agong untuk berpegang teguh dengan dak-
wah al-Ikhwanu-l-Muslimun, berjihad di Jalannya,
melaksanakan syarat-syarat keanggotaannya dan
memberi kepercayaan penuh kepada pimpinannya
serta mendengar dan patuh di masa rajin dan malas.
Saya bersumpah dengan Nama Allah Yang Maha
Agong untuk tujuan itu dan berbai’ah dengannya.
Allah menjadi tempat menyerah bagi segala apa
yang saya lafazkan itu.” *¢

Usaha-usaha ke arah pengukuhan jamaah dakwah
supaya lebih berkesan mestilah mengamalkan tradisi harakah
Islam yang penting ini. Tetapi adakah kedudukan Bai’ah ini
sama dengan kedudukan Bai’ah kepada Imamul-‘Aazam, dan
adakah tuntutan ketaatan di dalamnya serupa dengan tun-
tutan yang terkandung di dalam Bai’ah Imamul-‘Aazam.

Sebelum itu elok juga kita menentukan keadaan mana
sesuatu jamaah itu dapat mengamalkan tradisi Bai’ah ini.
Dalam hal ini elok juga dikemukakan pendapat Al-Barwasy
mengenai Bai’ah di kalangan kumpulan tassawwuf dalam
ulasannya ke atas ayat al) () galm Les) CL g0y O il 0l
Katanya, “Thabit dengan ayat ini sunnat berbaiah dan
mengambil fahaman daripada mahaguru-mahagury yang
besar. Merekalah yang dijadikan paksi petunjuk dengan
menyampaikan mereka kepada Tajalli Indera Mata sesudah
Tajalli keilmuan, justeru tidak ada faedah berbai’ah dengan

2y Qanunu’n-Nizamui’l-Asasi Li Haiati’l-Ikhwani’l-Muslimin, 2 Syawal 1364, 8,
September 1945, Daru’l-Ansar al- Qahirah, h. 12.

orang yang tuhur yang dilindungi hijab justeru mereka tidak
berupaya memberi bimbingan dan menunjuk jalan.”*’

Dengan lain perkataan, Bai’ah ini patut diletakkan
pada tempatnya dan tidak diberi melainkan kepada yang
layak. Dalam konteks organisasi ia mestilah organisasi yang
layak dan dipimpin oleh pimpinan yang sesuai untuk mem-
bawa organisasi dan kumpulannya ke jalan yang diredhai
Allah (SWT) yang mengetahui bagaimana menuju ke matla-
mat tersebut. Kerana Bai’ah berkaitan dengan ketaatan dan
iltizam, dan tidak berguna taat kepada orang yang kabur per-
jalanannya seperti mana tidak berguna iltizam dengan kum-
pulan yang tidak jelas maksud perjuangannya dan melibatkan
diri dalam kegiatan maksiat dan mungkar.

Ketaatan dan iltizam yang menjadi unsur penting
Bai’ah perlu dijelaskan kedudukannya dalam kita hendak
mengetahui kedudukan sebenar Bai’ah dalam Jamaah Khas-
sah itu sendiri. Justeru terdapat perbezaan kedudukan ke-
taatan terhadap ketua dalam Jamaah Ammah dan Jamaah
Khassah dengan pengertian al-lmamul-‘Aazam yang menjadi
ketua dalam Jamaah Ammah berhak menerima ketaatan
yang sepenuhnya. Melainkan jika ia memerintah melakukan
maksiat, justeru tidak ada ketaatan bagi makhluk kepada
sesuatu perintah untuk berlaku maksiat kepada khalig*®

Ketaatan seperti di atas tidak ditentukan demikian
dalam Jamaah Khassah. Bidang ketaatan yang diberikan
kepada ketua dalam Jamaah Khassah adalah terbatas dan ber-
syarat dan tidak perlu iltizam sekiranya ia seorang fasik.
Tidak sebagaimana al-Imamul ‘Aazam, kerana kerosakan
menentang ketua dalam Jamaah Khassah tidak sehebat ke-
rosakan menentang allmamul ‘Aazam bagi Jamaah Am-
mah.*°

7 Al-Barwasy, Op. cit., m.s. 21 — 22.
8 A.R. Abdul Khaliq, Op. cit., m.s. 29 — 30.
49 Ibid, m.s. 31.

Oleh yang demikian sesuatu Jamaah Khassah tidak-
lah boleh menyamakan kedudukannya dengan Jamaah Am-
mah dan mendakwa mempunyai hak sebagai Jamaah Ammah
serta meletakkan taraf ketuanya sebagai aldmamul-’Aazam
dan menentukan hukum-hukum berdasarkan saranan seperti
itu. Umpamanya Jamaah Khassah itu tidaklah boleh menga-
nggap orang yang keluar dari jamaahnya sebagai keluar
daripada Jamaah Muslimin dan di hari matinya ia mati dalam
jahiliyyah dengan mengemukakan dalil dari hadith Rasulullah
(SAW) :

Ll pmald da,Sulaosal o S - 4
s Al ad Acle L] ) K
J3 L) A __dala A e WY
Ertinya :

Setiap yang melihat sesuatu yang tidak disukai
dari Amirnya, hendaklah ia sabar, kerana tiada
seorang pun yang keluar daripada jamaah sejengkal
maka ia mati, melainkan ia mati sebagai kematian
Jjahilyyah.

Maksud jamaah dalam hadith ini adalah jelas iaitu al-
Jama’atu’l-Ammah kerana di zaman Rasulullah (SAW),
hanya satu jamaah sahaja yang wujud.

Di samping itu adalah menjadi kemestian kepada
jamaah yang memperjuangkan Islam ini berusaha-mengujud-
kan hanya satu sahaja jamaah Islam di dalam sebuah negara
yang mempunyai kedaulatan dan kesatuan politik yang men-
jadi tumpuan ketaatan ummat Islam dan meningkatkan taraf-
nya sebagai al-Jama’ah al-Ammah yang berkeupayaan men-
jaga dan memelihara agama Islam dan ummatnya untuk ke-
sejahteraan dunia dan akhirat.

Berdasarkan kepada hakikat ini saya berpendapat
bahawa kedudukan bai’ah di dalam Jamaah Khassah ini
adalah sebagai syarat-syarat biasa yang ditentukan di dalam
siasah pergaulan ummat untuk mencapai sesuatu tujuan yang
diredhai Allah (SWT) dan batas iltizam terhadap syarat-syarat
ini termasuk di dalam pengertian umum dari sabda Rasulul-
lah (SAW) :

S Ue;&.ﬁ\mb_) A— gj\ﬂ- UM\
YM >~ _a \ y>=p) Lal
Orang-orang Islam itu wajib mematuhi syarat-syrat
perjanjian mereka melainkan satu sahaja iaitu

menghalalkan yang haram dan mengharamkan yang
halal.

Ertinya :

Cara Perlaksanaan Bai’ah

Salah satu pertimbangan untuk mencadangkan cara
perlaksanaan bai’ah dalam ‘Jamaah Khassah, ialahkesedaran
bahawa, jamaah ini tidak mempunyai kekuatan mendera bagi
mereka yang mematuhi sesuatu peraturan, melainkan di
dalam batas-batas yang terhad, tidak seperti yang dimiliki
oleh al-Imamul-‘Aazam. Kepatuhan dan ketaatan bergantung
kepada kerelaan dan kesedaran pengikut-pengikut jamaah
itu. Pada hal untuk mencapai keberkesanan maksima dalam
menentukan ketaatan dan iltizam pengikut dalam mencapai
kemenangan dan penghayatan Islam mestilah menerusi
kesedaran dan juga kekuasaan. Oleh yang demikian sesuatu
perencanaan bagi perlaksanaan bai’ah hendaklah mengambil
kira keadaan yang penting ini.

Sesuatu syarat yang menjadi matlamat sesuatu program
yang hendak dilaksanakan oleh jamaah yang memerlukan
penglibatan jamaah itu, hendaklah terlebih dahulu diberi
faham dan kesedaran yang mendalam dan digalakkan atau

dipengaruhi sedaya upaya supaya pengikut itu mentaati
kehendaknya, sebelum dibai’ahkan, kerana jika dilaksanakan
bai’ah secara tidak tersusun, boleh menyebabkan rasa ke-
beratan di hati pengikut yang tidak bersedia atau kita mem-
bebankan sesuatu yang tidak mempunyai keupayaan yang
cukup. Ini boleh membawa kepada sikap nufur yang men-

dorong untuk lari dari jamaah Islam. Sebaliknya suatu pro-
gram yang tidak diperkuatkan dengan bai’ah, menyebabkan
ahli tidak bersungguh-sungguh melaksanakannya.

Di samping itu ahli-ahli mestilah diperingatkan tentang
tanggungjawab bai’ah dan akibat buruk sekiranya mereka
mungkir terhadap janji yang mereka ikrarkan. Mereka
hendaklah sentiasa diingatkan tentang hukum memungkiri
janji dengan bersungguh-sungguh untuk menghindarkan
mereka dari berdosa kepada Allah (SWT) dan kepada per-
juangan Islam.

Walaupun bai’ah sudah berhasil dengan menandatangani
borang ahli yang mengandungi ikrar mematuhi dasar per-
juangan dan kaedah-kaedahnya, berdasarkan apa yang
dilakukan oleh Ibn Umar, namun bai’ah patut diulangi, ter-
utama dengan para naqib dan pimpinan-pimpinan negeri
dalam melaksanakan sesuatu program supaya perlaksanaan-
nya lebih berkesan. Bai’ah juga mestilah diulangi sewaktu
berlaku pertukaran pimpinan (presiden) samada melalui surat
atau musafahah.

Dari segi perlaksanaan bai’ah ini dapatlah dibahagikan
kepada dua kategori:

Pertama, Bai’ah Am, yang memadai dengan pengisian
borang pengakuan taat dan mematuhi syarat-syarat jamaah
dan dasar-dasarnya. Bai’ah ini mestilah diperbaharui apabila
berlaku perubahan pimpinan dengan berbagai-bagai cara yang
difikirkan sesuai yang dapat menyampaikan kandungan
bai’ah itu kepada pimpinan baru itu.

Kedua, Bai’ah Khas, yang dibuat dengan mereka yang
terlibat dengan program yang tertentu, yang patut dilakukan
dengan musafahah untuk lebih menjamin iltizam dan mening-
kat keazaman dalam mematuhi tanggungjawab menjalankan
tugas yang ditentukan kepada seorang pengikut.

Kesimpulan

Bai’ah di dalam jamaah khassah mempunyai kedudukan
yang tersendiri, dan tidak dapat disamakan kedudukannya
dalam jamaah Ammah. Namun demikian tradisi ini penting
dilaksanakan di dalam jamaah yang memperjuangkan Islam
bagi menjamin kekuatan dan keutuhannya dalam menghadapi
suasana dan perkembangan yang dihadapi ummah.

Perlaksanaan bai’ah ini, bagaimanapun hendaklah
dijalankan dengan cermat dan berhati-hati dan para pengikut
hendaklah diberi fahaman dan kesedaran yang mendalam
mengenainya supaya perlaksanaan itu tidak menimbulkan
kesan-kesan negatif dan meletakkan hukum bukan pada
tempatnya yang membawa kepada penyelewengan dari lan-
dasan kebenaran.

Kepada Allah (SWT) saya memohon hidayah dan ke-
ampunan dan kepadanya saya menyerahkan hidupku di dunia
yang fana ini. Segala tulisanku ini dilukis dengan niat yang
ikhlas untuk membantu rakan-rakan dan sahabat mengenali
agamaMu ya Allah. Engkaulah sahaja Yang Maha Mengetahui
benar dan salahnya dan segala yang benar itu datang daripada
Mu aku pohon dimaafkan segala kesalahan dan tiada yang
berkuasa melainkan-Engkau. Amin Ya Rabbal-‘Alamin.

